भिडियो अनुलिपिः घरभाडामा लिँदाः मर्मत
शीर्षकः घरभाडामा लिँदाः मर्मत
लम्बाइः १:०२ मिनेट 
वर्णन (Description): एउटा झ्याल भएको कोठामा एक मानिस त्यहाँ भित्तामा भएको चर्काइलाई हेरिरहेको हुन्छ।
पार्श्वस्वर (Voiceover): कहिलेकाहीँ केही चीजहरु घरभित्र बिग्रन्छन् वा टुट्छन् र तपाईले तिनको मर्मत गर्नुपर्ने हुन्छ।
वर्णन (Description): सो मानिसले उसको गोजीबाट मोबाइल फोन झिक्छ र उसको घरधनीलाई फोन गर्छ। 
पार्श्वस्वर (Voiceover): घरधनीले सबै मर्मतहरुका लागि भुक्तानी गर्नुपर्छ, यदि त्यो तपाईको गल्ती होइन भने।
वर्णन (Description): उक्त मान्छे कोठामा हुन्छ जहाँ झ्यालको छेउमा भर्‍याङ् लगाइएको र झ्याल चर्केको हुन्छ। सो मान्छेले कारीगढलाई झ्याल बनाउन रकम भुक्तानी गर्छ।
पार्श्वस्वर (Voiceover): यदि तपाईले क्षति गर्नुभएको हो भने, मर्मतका लागि तपाईले रकम तिर्नुपर्ने हुन सक्छ।
वर्णन (Description): भान्छाकोठाको सिङ्कमुनिको पाइप फुटेको छ र त्यहाँ धेरै पानी जमेको छ। तब तपाईले त्यही पाइपमा एउटा सानो चर्काइ र केही थोपा पानी मात्र देख्नुहुन्छ।
पार्श्वस्वर (Voiceover): मर्मत अविलम्ब गरिनुपर्ने वा सामान्य समयमा गरिनुपर्ने हुन्छ।
वर्णन (Description): मान्छे भान्छाकोठामा भाँडा माझ्ने मेसिन अर्थात् डिसवासरलाई हेरिरहेको हुन्छ, जसबाट भुइँमा पानी चुहिरहेको हुन्छ।
पार्श्वस्वर (Voiceover): सामान्य मर्मतहरु महत्वपूर्ण हुन्छन् तर तिनलाई तुरुन्त मर्मत गर्नुपर्ने जरुरत हुँदैन, उदाहरणका लागि डिसवासरलाई बनाउनु।
वर्णन (Description): हामी किबोर्डमा टाइप गरिरहेका हातहरु देख्छौँ, तब डिसवासरलाई जतिसक्दो छिटो मर्मत गर्नुपर्ने भनेर त्यस मानिसले उसको घरधनीलाई लेखेको इमेल देख्छौँ। हामी फेब्रुअरी महिनाको १४ दिनहरुमा क्रस चिह्न लगाइएको एउटा क्यालेण्डर देख्छौँ।
पार्श्वस्वर (Voiceover): यदि यो सामान्य मर्मत हो भने, तपाईले घरधनी वा रियल स्टेट एजेन्टलाई लेखेर सम्पर्क गर्नुपर्छ। घरधनीसँग त्यो समस्या समाधान १४ दिन भित्र गर्नु पर्छ।
वर्णन (Description): मान्छे दुवै हातमा बाल्टिन बोकेर उसको भान्छाकोठामा उभिरहेको हुन्छ, चुहिएको छानाबाट खसेको पानीलाई थाप्ने कोशिस गर्दै। 
पार्श्वस्वर (Voiceover): अविलम्ब गरिनुपर्ने मर्मतहरुलाई तुरुन्त समाधान गरिनुपर्छ। उदाहरणका लागिः ग्यास वा छाना चुहिएको।
वर्णन (Description): बाल्टिनमा पानी थाप्ने कोशिस गर्दा ऊ चिप्लन्छ र भान्छाकोठाको भुइँमा लड्छ।
पार्श्वस्वर (Voiceover): यस्तो किन हुन्छ भने ती समस्याले तपाईको घरलाई असुरक्षित वा बस्न कठिन बनाइदिन सक्छ। 
वर्णन (Description): मान्छे उसको मोबाइल फोनमा हुन्छ, घरधनीलाई फोन गर्ने कोशिस गर्दै तर त्यो घरधनी घरमा हुँदैन।
पार्श्वस्वर (Voiceover): यदि तपाईले घरधनी वा रियल स्टेट एजेन्टलाई अविलम्ब गरिनुपर्ने मर्मतका बारेमा बताउनुहुन्छ भने उनीहरुले जबाफ दिनुपर्छ, तुरुन्तै।
वर्णन (Description): हामी मोबाइल फोन समातिरहेका हातहरु देख्छौँ, त्यसपछि फोनमा आएको सन्देश देख्छौँ जसमा भनिन्छ- त्यो मान्छेले चुहिने छाना मर्मतका लागि $१८०० तिर्न लागेको छ। तब त्यस मानिसले $१८०० को रसिद उसको घरधनीलाई पठाउँछ।
पार्श्वस्वर (Voiceover): यदि घरधनीले गर्दैनन् भने, तपाईले समस्या समाधानका लागि $१८०० सम्म खर्च गर्न सक्नुहुन्छ, र त्यसपछि त्यसको रसिदलाई घरधनी वा एजेन्टकहाँ पठाउन सक्नुहुन्छ। तपाईलाई घरधनीले १४ दिन रकम फिर्ता गर्नु पर्छ।
पार्श्वस्वर (Voiceover): जानकारी तथा सुझावका लागि उपभोक्ता मामला भिक्टोरिया (Consumer Affairs Victoria) लाई सम्पर्क गर्नुहोस्।
वर्णन (Description): हामी उपभोक्ता मामला भिक्टोरिया (Consumer Affairs Victoria) को लोगो, वेबसाइटको विवरणः consumer.vic.gov.au र फोन नम्बरः 1300 55 81 81 देख्छौँ।
